
ஜாபா³லிருவாச ।
கு³ரூந் வத³ மஹாபா⁴க³ வேத³வ்யாஸ ஜக³த்³கு³ரோ ।
கு³ரூணாம் தாரதம்யஞ்ச கஸ்மாத் கிம் ப²லமுச்யதே ॥ 1॥
வ்யாஸ உவாச ।
மாதா பிதா கு³ரு: ஶ்ரேயாந் ஜ்யேஷ்ட²ப்⁴ராதா பிதாமஹ: ।
ஶ்வஶுரோ மாதுலஶ்சைவ ததா² மாதாமஹ:ஸ்ம்ரு’த: ॥ 2॥
பிந்துர்ஜ்யேஷ்ட:² கநிஷ்ட²ஶ்ச ப்⁴ராதா ஜ்யேஷ்டா² நிஜஸ்வஸா ।
பிது:ஸ்வஸா ஜநந்யாஶ்ச ஸ்வஸா கு³ருஜநா:ஸ்ம்ரு’தா: ॥ 3॥
பத்ந்ய: பிதாமஹாதீ³நாம் ததை²வ கு³ரவ:ஸ்ம்ரு’தா: ।
ஏதேஷு ஹி பிதா ஶ்ரேயாந் கு³ருரேவ மஹாகு³ரு: ॥ 4॥
பிதா த⁴ர்ம: பிதா ஸ்வர்க:³ பிதா ஹி பரமம் தப: ।
பிதரி ப்ரீதிமாபந்நே ப்ரீயந்தே ஸர்வதே³வதா: ॥ 5॥
பிதா யஸ்ய க்வசித்³ருஷ்டோ ந தஸ்ய கஸ்யசித்³க³தி: ।
ஜபோ தா³நம் தபோ ஹோம:ஸ்நாநம் தீர்த²க்ரியாவிதி: ⁴ ।
வ்ரு’தை²வ தஸ்ய ஸர்வாணி கர்மாண்யந்யாநி காநிசித் ॥ 6॥
கரோதி ஸர்வதே³வேஶம் பிதரம் சாநுதப்ய ய: ।
அநுதாப: பிதுஸ்தீவ்ரம் விஷம் த³ஹதி யம் ஸுதம் ।
ஜபாதி³ விப²லம் தத்ர த³க்³த⁴க்ஷித்யுப்தவீஜவத் ॥ 7॥
பித்ரர்தே² புண்யகர்மாணி குர்யாத் ஸர்வாணி ஸத்ஸுத: ।
தேநாநநுமதோऽப்யேவம் குர்வந்நேவாவஸீத³தி ॥ 8॥
யத்நாத்து பிதரம் யஸ்து கியத்புண்யஞ்ச காரயேத் ।
ஸ தத்புண்யப²லம் கோடிகு³ணமாப்நோத்யஸம்ஶயம் ॥ 9॥
ஶ‍்ரு’ணு வக்ஷ்யே பிது:ஸ்தோத்ரம் விஷ்ணவே ப்³ரஹ்மணோதி³தம் ।

நாபி⁴பத்³மோத்³ப⁴வோ யேந துஷ்டாவ பிதரம் ஸ தம் ॥ 10॥
ப்³ரஹ்மோவாச ।
ௐ நம: பித்ரே ஜந்மதா³த்ரே ஸர்வதே³வமயாய ச ।
ஸுக²தா³ய ப்ரஸந்நாய ஸுப்ரீதாய மஹாத்மநே ॥ 11॥
ஸர்வயஜ்ஞஸ்வரூபாய ஸ்வர்கா³ய பரமேஷ்டி²நே ।
ஸர்வதீர்தா²வலோகாய கருணாஸாக³ராய ச ॥ 12॥
நம:ஸதா³ஶுதோஷாய ஶிவரூபாய தே நம: ।
ஸதா³பராத⁴க்ஷமிணே ஸுகா²ய ஸுக²தா³ய ச ॥ 13॥
து³ர்லப⁴ம் மாநுஷமித³ம் யேந லப்³த⁴ம் மயா வபு: ।
ஸம்பா⁴வநீயம் த⁴ர்மார்தே² தஸ்மை பித்ரே நமோ நம: ॥ 14॥
தீர்த²ஸ்நாந-தபோஹோம-ஜபாதி³ யஸ்ய த³ர்ஶநம் ।
மஹாகு³ரோஶ்ச கு³ரவே தஸ்மை பித்ரே நமோ நம: ॥ 15॥
யஸ்ய ப்ரணாமஸ்தவநாத் கோடிஶ: பித்ரு’தர்பணம் ।
அஶ்வமேத⁴ஶதைஸ்துல்யம் தஸ்மை பித்ரே நமோ நம: ॥ 16॥
இத³ம் ஸ்தோத்ரம் பிது: புண்யம் ய: படே²த் ப்ரயதோ நர: ।
ப்ரத்யஹம் ப்ராதருத்தா²ய பித்ரு’ஶ்ராத்³த⁴தி³நேऽபி ச ॥ 17॥
ஸ்வஜந்மதி³வஸே ஸாக்ஷாத் பிதுரக்³ரே ஸ்தி²தோऽபி வா ।
ந தஸ்ய து³ர்லப⁴ம் கிஞ்சித் ஸர்வஜ்ஞதாதி³வாஞ்சி²தம் ॥ 18॥
நாநாபகர்ம க்ரு’த்வாபி ய:ஸ்தௌதி பிதரம் ஸுத: ।
ஸ த்⁴ருவம் ப்ரவிதா⁴யைவ ப்ராயஶ்சித்தம் ஸுகீ² ப⁴வேத் ।
பிது: ப்ரீதிகரோ நித்யம் ஸர்வகர்மாண்யதா²ர்ஹதி ॥ 19॥ 20॥
॥ இதி ப்³ரு’ஹத்³த⁴ர்மபுராணே பித்ரு’மாத்ரு’ப⁴க்திர்நாம
த்³விதீயோऽத்⁴யாயாந்தர்க³தம் வ்யாஸப்ரோக்தம் பித்ரு’ஸ்தோத்ரம் ஸம்பூர்ணம் ।
॥ ப்³ரு’ஹத்³த⁴ர்மபுராணம் । பூர்வக²ண்ட:³ । அத்⁴யாய: 2। 13-32॥

In the second chapter of the BrihaddharmapurANam,

this stotra is followed after dharmamahimA, and

continues with mAtRistotraM, a hymn on mother.

